KONKOU JOUNEN MONDYAL DLO 2019

OPOTINITE A

22 mas, se Jounen Mondyal Dlo. Pou make jounen sa, Pwojé Dlo ak Asenisman USAID ap lanse yon konkou
pou | ka jwenn bon jan lide ki kapab repwodwi, ki kapap fé nou jwenn bon solisyon pou amelyore sévis dlo ak
asenisman espesyalman nan komin tankou : Kap Ayisyen, Mibalé, Kwadébouké (Kanaan), Kay ak Jeremi.

Pwojé a ap chéche kek solisyon ak apwoch ki chita sou lasyans ak teknoloji ki ka pote chanjman tankou:

1) pémét moun nan popilasyon ki potko gen akse ak sevis dlo an jwenn sévis dlo potab, sila yo ki te genyen
deja vinn jwenn pi bon sevis dlo potab (mezi sekirite nan pwen dlo yo, tretman dlo nan kay ki abodab epi ki
fasil pou itilize ak jesyon dirab pwen dlo, aplikasyon enfomatik ki fasilite kliyan peye sévis;

2) anpeche moun poupou até;

3) ankouraje yon sistém sanité ki jere an sekirite (solisyon latrin/twalét, solisyon septik, solisyon jesyon matyé
fekal (poupou)).

Pou nou rive pemet plis moun jwenn bon dlo pwop pou yo bwé, Pwojé a pral travay nan tét kole ak minisipalite
yo epi otorite kominal yo pou nou devlope ansanm yon seri estrateji pou nou agrandi sistem nan epi devlope
plizyé plan sekirite dlo. Estrateji sa yo dwe gen ladan yo yon seri apwoch k ap ede nou priyorize agrandisman
rezo dlo tiyo yo pou popilasyon ki pi pov epi ki pi frajil yo ka jwenn dlo pou yo bwe ak sévi.

Apwoch sayo DWE garanti DIRABILITE.

DEFI A

Pwojé Dlo ak Asenisman USAID ap chéche bon jan lide pou nou rive pemet plis moun jwenn bon dlo pwop ak
bon kondisyon lijyén pou nou ankouraje yo viv an sante, an sekirite epi ki pwodiktif.

Pwojé a pwal finanse jiska senk (5) nan pi bon lide yo ki ka sévi kdm pwojé pilot. Montan maksimom finansman an se $
20,000 (USD) pou chak gayan. Finansman gayan yo ap soti nan fon (Enterprise Acceleration Fund) (EAF), ki la pou
ankouraje inovasyon sou mache dlo ak asenisman ak ranfose akte lokal yo pou plis moun ka jwenn dlo potab ak
asenisman ki byen jere, san danje.

Men Kisa N ap Chéche:

solisyon ki ka amelyore kominote yo, founisé sévis yo oswa rezo ak sistém dlo ak asenisman yo. Yo ka gen
ladan yo men yo pa limite ak sévis inovaté WASH yo, modél, zouti oswa mekanism finansman ka amelyore
kondisyon popilasyon an jwenn bon dlo pwop pou | bweé epi ki la tou pou ede nou jere pi byen pwoblém
asenismanan sekirite, nanyon fason ki respekte anviwonman an epi ki pémet nou konprann bezwen kominote
a pi byen.

Fakte ki ka pémeét yon moun oswa yon enstitisyon genyen konkou sa fok konsep la gen ladan yo yon seri
solisyon ki reponn kesyon sa yo:

Eske apwoch la ENVANTIF?

+ Eske apwoch la amelyore kondisyon popilasyon an pou li jwenn bon dlo pwop pou | bwe, nan yon fason ki
san danje/fyab ak/oswa li pemet li jwenn yon sevis dlo potab ki abodab?

+ Eske apwoch la pémét founisé sévis dlo a antre lajan ki pémét li viv ak satisfé bezwen 1?

« Eske apwoch la dirab pou anviwdnman an?

« Eske apwoch la amelyore kondisyon/chans pou moun ki pi pdv epi ki pi féb yo nan kominote a jwenn dlo?



+ Eske apwoch la chanje fason n ap ankouraje itilizaté dlo yo pou yo peye pou sévis dlo ak sanitasyon yo
komsadwa?

« Eske apwoch asenisman an pote solisyon sou kijan popilasyon an ap peye pou fé ranmanse, transpote
ak/oswa trete matyé fekal (poupou) yo?

» Eske apwoch la bay yon fason pou nou motive minisipalite yo, biznis yo ak fwaye yo pou yo itilize
enstalasyon sanité epi ap jere | an tout sekirite , oswa pou amelyore enstalasyon aktyel yo?

« Eske solisyon an ankouraje patisipasyon fanm yo oswa I6t segman ki majinalize nan popilasyon an?

+ Eske apwoch la bay lokaté yo yon fason pou yo envesti nan solisyon asenisman oswa solisyon dlo yo?

+ Eske apwoch la prezante yon pledwaye, yon mobilizasyon sosyal ak yon kominikasyon klé pou chanje
konpotman moun yo nan kominote a pou yo sispann poupou até epi fe minisipalite yo ak 10t otorite local angaje
pou jere filyé asenisman an?

+ Eske apwoch la ankouraje deviopman mache asenisman an ak ankouraje sekté prive a pou li envesti sou
tout chen vale ki nan sekté asenisman an?

KRITE KALIFIKASYON

Oganizasyon ki kapab kalifye yo ka gen ladan yo inivésite yo, ti antrepriz ak

antrepriz mwayen ki nan sekté prive yo, enstitisyon finansyé yo, dganizasyon kominoté (OK)

ki bay sévis dlo ak asenisman yo, koperativ yo/asosiyasyon yo, patné nan sosyete sivil yo,

0ganizasyon nongouvenmantal (enténasyonal, nasyonal ak lokal) yo, founisé sévis dlo ak asenisman yo
tankou 0ganizasyon ki gen lisans peyi ki resevwa pwogram sa a ak oganizasyon ki nan sekté prive a,
fondasyon yo, d6ganizasyon relijye yo (FBO yo) ak gwoupman dganizasyon nou sot site yo. DAl ankouraje yon
apwoch ki etabli

patenarya avek plizyé dganizasyon epi ki mete yo ak |0t enstitisyon ki kapab soutni 10t pwojé deviopman k ap
vin apre.

Konsiderasyon jewografik yo:

Pwojé a pral priyorize seleksyon lide ki poze pwoblem dlo ak asenisman nan komin Cap-Haitien, Mirebalais,
Coix-des-Bouquets, Les Cayes ak Jérémie. Sa vle di pwojé a ap bay priyorite pou entévansyon k ap fét nan
katye ki anndan vil sa yo ak katye nan vwazinay yo.

Nou p ap finanse:

* Apwoch ki pa antre nan kad travay Pwojé a (SOW).

* Apwoch ki pa nan zon jewografik la.

* Apwoch ki nan konfli avék estrateji nasyonal pou dlo oswa asenisman yo.
* Apwoch ki kontré ak fakté Kiltirel ak sosyal lokal yo.

PWOSESIS POU SOUMET TEKS PREZANTASYON PWOJE YO

Oganizasyon/moun ki enterese yo dwe soumet yon téks prezantasyon pwojé ki pa plis pase senk paj
direkteman nan Pwojé a. Téks prezantasyon yo dwe respekte krité nou bay yo epi
nou dwe soumet yo anvan 21 jen 2019.

Téks prezantasyon an dwe espesifik, konplé, kout e li pa dwe depase 5 paj.

Téks prezantasyon an dwe montre kapasite ak ekspétiz kandida a genyen pou li reyalize objektif pwogram sa
a. Enstriksyon pou nou devlope dokiman prezantasyon an dwe pran an kont tout detay ki nan pwochen
seksyon an.



Nou pral analize téks prezantasyon yo pou nou we si yo byen konprann konkou a,

apwopriye ak sije a epi si yo kreyatif. Nou ankouraje kandida yo pou yo montre kijan travay yo pwopoze a pral
kontribye nan jefo n ap fé pou plis moun rive jwenn sevis dlo ak asenisman nan Cap-Haitien, Croix-des-
Bouquest (Canaan), Mirebalais, Les Cayes ak Jérémie. Gouvénman peyi Dayiti te idantifye senk komin sa yo
kom “hotspot (zon risk)— Tip A” pou kolera ke yo dwe bay priyorite oswa komin k ap rekipere apre Ouragan
Matthew.

Enstriksyon pou Téks Prezantasyon yo

Nou dwe soumeét téks prezantasyon an nan karakté Times New Roman, gwoseé 11 epi yo dwe gen nimewo sou
paj yo. Chak paj yo dwe ekri tit "Konkou sou Jounen Mondyal Dlo 2019 .

Prepare aplikasyon pou dokiman prezantasyon an dapre foma ki anba a:

1) Paj Kouvéti (pa plis pase yon (1) paj). Paj kouvéti a dwe gen ladan I

a. Adrés dganizasyon an

b. Ki kalite dganizasyon (pa egzanp, atizan, antreprene, antrepriz, ki travay pou pwofi, ki pa travay pou
pwofi, Inivesite, elatriye).

c. Nasyonalite dganizasyon an (ayisyen, ameriken, elatriye)

d. Pwen kontak (non, telefon, faks, adrés imél moun k ap dirije | 1a)

e. Siyati reprezantan otorize kandida a

2) Apwoch teknik (pa plis pase twa (3) paj). Seksyon sa a dwe fé yon rezime pwogram nan ak objektif yo nan
Seksyon | dokiman an epi li dwe gen:

a. Tit ak objektif aktivite yo pwopoze a nan kek fraz

b. Deskripsyon objektif yo, metdd apwach la, ki kantite jefd n ap anplwaye, rezilta nou espere yo ak kijan
travay nou an pral ede nou chanje ak ankouraje yon amelyorasyon dirab nan sévis Dlo ak Asenisman (WSS)
yo

c. Ki kalite sipd kandida a mande USAID (pa egzanp, lajan, enstalasyon, ekipman, materyél, resous pésonél,
elatriye)

3) Enfomasyon sip0 (pa plis pase yon (1) paj)

Konbyen lajan pwojé a ka koute; Yon dekripsyon Kout ki detaye depans yo (pa egzanp, salé, vwayaj, elatriye);
Montan oubyen posyon pa kandida a ke li kapab pwopoze si li vle pou | kontribye nan depans yo, si sa aplikab;
Montan oubyen posyon pa patné potansyeél yo ak patné aktyél yo pwopoze pou yo kontribiye nan depans yo, si
sa aplikab; Kantite tan nou pwopoze pou aktivite sa a; ak yon deskripsyon Kout sou ansyen travay oswa
eksperyans kandida a ansanm ak patné potansyeél ak patné aktyél yo.

4) Enstriksyon pou Soumet Téks Prezantasyon yo

Tout materyél yo dwe nan lang Angle oswa Franse.

Téks Prezantasyon an: Nou dwe soumeét téks prezantasyon an pa imeél nan: EAF@watsan-
haiti.com (avék sijé: Konkou sou Jounen Mondyal Dlo 2019) pa pita pase 21 jen, 2019.

Nou aksepte dokiman papye yo tou, men nou prefere vésyon imel yo. Si nou soumet dokiman



Papye — tanpri, soumét yon orijinal ak de kopi pa lapos, mesaje, sévis lapos lannwit oswa remeét nou li nan
men soti 9:00am rive 4:00pm, lendi rive vandredi nan youn nan adrés sa yo:

USAID Water and Sanitation Project

Pou: EAF Manager

Sijé: Konkou Jounen Mondyal Dlo 2019

#7, Bis Route ODN, Vertieres, Cap Haitien, Haiti

oswa

USAID Water and Sanitation Project
Pou: EAF Manager
Sijé: Konkou Jounen Mondyal Dlo 2019

#48, Rue Metellus, Suite 204, Plaza GN, Pétion-Ville, Hatti.



